
   

 

 

 

 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

 

ᐃᓱᓕᕝᕕᒃᓴᖓ ᐅᖓᕙᕆᐊᖅᑕᐅᔪᖅ − ᑐᙵᓱᒃᑎᑦᑎᓂᖅ 

ᐱᓇᔪᖃᑕᐅᔪᒪᔪᓂᒃ: ᓄᓇᕗᑦ ᒐᕙᒪᒃᑯᑦ 

ᓴᓇᐅᒐᓕᐅᖅᑎᒃᓴᖅᓯᐅᖅᑐᑦ 2025  
 

ᐱᒋᐊᕐᕕᖓ:  ᔭᓄᐊᕆ 22, 2025  

ᐃᓱᓕᕝᕕᖓᑕ ᐅᓪᓗᖓ:  ᕕᕗᐊᕆ 9, 2025 

ᓄᓇᕗᓕᒫᒥ 120 ᑎᑦᑕᑯᓗᐃᑦ         

 

ᐃᓱᓕᕝᕕᒃᓴᖓ ᐱᓇᔪᒍᒪᔪᓄᑦ ᓴᓇᐅᒐᓕᐅᖅᑎᒧᑦ ᐅᐃᓂᐸᐃᒥ ᓴᓈᓄᑦ ᑕᑯᔭᒐᖃᕐᕕᖕᒥ−ᖃᐅᔭᔪᖅ 

ᐅᖓᕙᕆᐊᖅᑕᐅᓯᒪᕗᖅ ᕕᕗᐊᕆ 9, 2025−ᒧᑦ. ᓄᓇᕗᑦ ᐃᓄᐃᑦ ᑕᑯᒃᓴᐅᔪᑦ ᐊᒻᒪ ᑐᓴᒐᒃᓴᑎᒍᑦ 

ᓴᓇᐅᒐᓕᐅᖅᑎᑦ ᓄᓇᕗᒻᒥᐅᑕᐃᑦ ᑎᓕᐅᕆᔭᐅᔪᑦ ᐱᓇᔪᖁᔭᐅᓪᓗᑎᒃ. 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᕆᔭᖓ ᓴᓇᐅᒐᓕᐅᖅᑎᓂᒃ ᐱᓕᕆᔨᖃᖃᑦᑕᕐᓂᖅ ᐱᕕᖃᕈᑕᐅᔪᖅ 

ᐃᓄᖕᓄᑦ ᓴᖅᑭᑦᑎᔪᓐᓇᖅᖢᑎᒃ ᓴᓇᐅᒐᕐᒥᓂᒃ, ᐅᖃᐅᔾᔪᐃᒋᐊᕈᓐᓇᖅᖢᑎᒃ, 

ᖁᕝᕙᖅᓴᐃᔨᐅᔪᓐᓇᖅᖢᑎᒡᓗ ᒐᕙᒪᒃᑯᑦ ᓇᖕᒥᓂᖁᑎᖏᓐᓂᒃ ᐃᓄᐃᑦ 

ᓴᓇᙳᐊᖅᐸᓚᐅᖅᓯᒪᔭᖏᓐᓂᒃ. 

ᓂᕈᐊᖅᑕᐅᔪᖅ ᓴᓇᙳᐊᖅᑎ ᑐᓂᔭᐅᓂᐊᖅᑐᖅ $10,000−ᓂᒃ ᐊᑭᓕᒐᒃᓴᖓᓄᑦ (ᐱᓇᓱᐊᕈᓯᕐᓄᑦ 

ᑎᓴᒪᓄᑦ ᐱᓕᕆᔨᐅᓂᐊᕐᓂᖓᓄᑦ), ᖃᐅᑕᒫᖅ ᓂᕆᔾᔪᑎᑖᖅᐸᒡᓗᓂ, ᑐᔪᕐᒥᕝᕕᖓᓗ ᖃᓂᑦᑑᓪᓗᓂ 

ᐱᓱᒐᒃᓴᐅᔪᖅ ᑕᑯᔭᒐᖃᕐᕕᖕᒧᑦ.  

ᐅᐃᓂᐸᐃᒡᒧᑦ ᐊᖏᕋᒧᓪᓗ ᐅᑎᕈᑏᑦ ᐊᑭᓕᖅᑕᐅᔪᐃᓐᓇᐅᓂᐊᖅᑐᑦ ᓴᓇᔨᒋᔭᐅᓂᐊᖅᑐᒧᑦ ᐊᒻᒪᓗ 

ᐱᓕᕆᔾᔪᑎᒃᓴᖏᑦ ᓴᓇᖃᑦᑕᕐᓂᐊᖅᑕᖏᑦ ᐃᓕᓐᓂᐊᖅᑎᑦᑎᔾᔪᑎᒃᓴᖏᓪᓗ ᐅᕝᕙᓘᓃᑦ 

ᑕᑯᔭᒃᓴᕈᖅᑎᓕᒑᔭᖏᑦ ᖃᖓᑦᑕᕈᑎᖏᑦᑕᐅᖅ ᐊᑭᓕᖅᑕᐅᓂᐊᕐᒥᔪᑦ. 

ᓴᓇᙳᐊᖅᑎ ᖃᐅᑕᒫᑦ ᐊᑐᕈᓐᓇᕐᓂᐊᖅᑐᑦ ᓴᓇᙳᐊᕐᕕᖕᒥᒃ ᖃᐅᒪᔪᖅ ᑕᑯᔭᒐᖃᕐᕕᖓᓂ ᐊᒻᒪ 

ᑕᑯᔭᒐᖃᕐᕕᐅᑉ ᑐᓴᒐᒃᓴᓕᕆᔾᔪᑎᖏᓐᓂᒃ ᓱᓇᒃᑯᑖᓂᒃ ᐊᑐᖃᑦᑕᕈᓐᓇᕐᓂᐊᕆᓪᓗᓂ. 



 

 

ᐃᓂᒃᓴᖃᑦᑎᐊᙱᓐᓂᖏᓐᓄᑦ ᐊᒻᒪ ᐊᕙᑎᒧᑦ ᐃᓱᒫᓘᑕᐅᔪᓄᑦ, ᐱᓕᕆᐊᖅ ᒫᓐᓇ 

ᐱᕕᖃᕈᑕᐅᔪᓐᓇᙱᒻᒪᑦ ᐅᒃᑯᓯᒃᓴᓂᒃ ᓴᓇᙳᐊᖅᐸᒃᑐᓄᑦ. 

ᓴᓇᔨᒋᔭᐅᓚᐅᑲᖕᓂᐊᖅᑐᖅ ᓂᕈᐊᖅᑕᐅᓲᖑᔪᖅ ᑲᑎᒪᔨᕋᓛᓄᑦ ᑭᒡᒐᖅᑐᐃᔪᓂᒃ ᓄᓇᕗᑦ 

ᒐᕙᒪᒃᑯᖏᓐᓂ, ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂᒃ ᐊᒻᒪᓗ ᖃᐅᒪᔪᖅ ᑕᑯᔭᒐᖃᕐᕕᖓᓂᖔᖅᑐᓂᒃ. 

ᐱᓕᕆᐊᒃᓴᖅ ᒫᓐᓇ ᐱᒋᐊᕐᕕᒃᓴᓕᒃ ᒫᔾᔨ 7, 2025−ᒥ. 

 

 

ᐱᓇᔫᑎᓄᑦ ᖃᐅᔨᒪᔾᔪᑎᒃᓴᑦ: 

ᐅᑯᐊ ᐃᓚᓕᐅᑎᓗᒋᑦ ᐱᓇᔫᑎᒋᔭᕐᓄᑦ; 

1. ᐱᓕᕆᐊᒃᓴᒧᑦ ᑐᒃᓯᕋᐅᑎ: ᓇᐃᓈᖅᓯᒪᔪᒥᒃ ᐅᓂᒃᑳᖅᓯᒪᔪᒥᒃ ᐸᕐᓇᐅᑎᖕᓂᒃ ᓄᓇᖃᕐᓂᕐᒧᑦ. 

ᐃᓚᓕᐅᑎᓗᒋᑦ ᐱᓕᕆᔾᔪᑎᓄᑦ ᐱᔭᐅᒋᐊᓕᑦ ᐊᒻᒪ ᐃᓂᖓᑕ ᓇᓗᓇᐃᖅᑕᐅᓯᒪᔪᑦ 

ᐱᑕᖃᖅᐸ. (ᐅᓄᓛᑦ 250 ᐅᖃᐅᓯᑦ) 

2. ᓇᐃᑦᑐᒥᒃ ᐅᓂᒃᑲᐅᓯᕆᓗᑎᑦ (ᐅᓄᓛᑦ 250 ᐅᖃᐅᓯᑦ): ᑭᓇᐅᒐᕕᑦ? ᓇᓕᐊᖕᓂ 

ᓄᓇᓕᖕᓂᙶᖅᐱᑦ? ᖃᓄᖅ ᐃᓱᒪᑐᓪᓗᑎᑦ ᖃᓄᐃᓕᐅᖃᑦᑕᖅᓯᒪᕕᑦ? ᖃᓄᖅ ᐊᒃᑑᑎᕙ 

ᓴᓇᐅᒐᕐᓄᑦ? ᐅᖃᕆᑦ ᐱᓕᕆᐊᑎᑦ ᐃᓚᒋᔭᐅᓚᐅᖅᓯᒪᒻᒪᖔᑕ ᓴᓇᙳᐊᕐᓂᕐᒧᑦ 

ᐃᓕᖅᑯᓯᕐᒥᓪᓘᓐᓃᑦ ᓴᖅᑭᔮᖅᑎᑦᓯᓂᕐᒧᑦ ᑭᖑᓂᑦᑎᓐᓂᑦ. 

3. ᐆᒃᑑᑎᒋᓗᒋᑦ ᐱᓕᕆᐊᑎᑦ PDF, Word ᐅᕝᕙᓘᓐᓃᑦ JPG−ᒧᑦ. (ᐅᓄᓛᑦ ᒪᒃᐱᖅᑐᒐᖅ 

ᒪᕐᕉᒃ) 

ᑎᑎᕋᖅᑕᐅᕙᓪᓕᐊᓗᓂ ᐱᓕᕆᐊᑎᑦ: ᑐᓂᓯᓗᑎᑦ ᖁᓕᓂᒃ ᐊᔾᔨᙳᐊᓂᑦ, ᑎᑎᖅᑲᖃᕐᓗᓂ 

ᓇᐃᑦᑐᒥᒃ (ᐅᕝᕙᓘᓐᓃᑦ ᓇᓗᓇᐃᔭᖅᓯᒪᔪᓂᒃ) ᐃᓚᖃᕐᓗᓂ ᓇᐃᓴᐅᑎᓂᒃ ᑕᒪᐃᓐᓄᑦ 

ᐊᔾᔨᙳᐊᓄᑦ, ᐅᕝᕙᓘᓐᓃᑦ ᑕᕐᕆᔮᒃᓴᓕᐅᖅᓯᒪᔪᒥᑦ MP4 −ᒧᑦ ᐃᓕᓯᒪᓗᓂ. 

• ᖁᓂᓕᑦ ᐊᔾᔨᙳᐊᓂᑦ ᐊᓯᐅᔾᔭᐃᖅᓯᒪᓗᓂ jpg−ᒧᑦ RBG−ᒧᑦ ᑕᖅᓴᖃᕐᓗᓂ. 

• ᐊᖏᓛᖓ ᑎᑎᖅᑲᐅᑉ ᐊᖏᓂᖓ 1920 pixels (ᓯᓕᖕᓂᖓ) x 1080 pixels 

(ᑕᑭᓂᖓ). 

• ᓇᓗᓇᐃᒃᑯᑦᑎᕐᓗᒋᑦ ᐊᑐᓂ ᐊᔾᔨᙳᐊᑦ ᓈᓴᐅᑎᖃᕐᓗᑎᒃ ᑕᐃᒎᓯᖃᕐᓗᑎᒡᓗ − 

ᐱᒋᐊᕐᓗᑎᒃ ᓯᕗᓪᓖᑦ 9 ᐊᔾᔨᙳᐊᑦ 0-ᒧᑦ (ᓲᕐᓗ, 01title.jpg, 02title.jpg... 10.jpg) 

ᓇᓗᓇᐃᕈᒪᓪᓗᒍᑦ ᑐᓂᔭᐅᒐᓗᐊᕐᒪᖔᑦ ᐱᔪᒪᔭᕐᓂᑦ. 

ᐱᓇᔪᒍᒪᔪᓄᑦ ᐃᓱᓕᕝᕕᒃᓴᖃᖅᑐᑦ ᓈᑦᑏᖑᔭᖅ, ᕕᕝᕗᐊᕆ 9, 2025, 11:59 ᐅᓐᓄᒃᓴᒃᑯᑦ. 

ᑲᓇᖕᓇᐅᑉ ᖃᐅᔨᓴᐅᑎᖓ ᒪᓕᒡᓗᒍ. 



 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᑐᓂᓯᔪᓕᒫᑦ ᐊᒻᒪ ᐃᑲᔪᖅᑐᐃᔾᔪᑎᑦ ᐱᖁᑎᑦ ᓇᒃᓯᐅᔾᔭᐅᔭᕆᐊᓕᒃ ᐃᕐᒌᓐᓈᖅᑕᐅᒃᑯᑦ 

ᐃᓱᓕᕝᕕᒃᓴᖓᑕ ᐅᓪᓗᖓᓂᑦ ᐱᓕᑉ ᐊᐃᓂᔅᒧᑦ, ᐊᐅᓚᑦᑎᔨ ᐃᑦᑕᕐᓂᓴᓄᑦ ᑲᑎᑕᐅᓯᒪᔪᓄᑦ, ᐅᕙᓂ 

pinnes@gov.nu.ca ᐱᔾᔪᑎᖃᕐᓗᓂ: ᓴᓇᙳᐊᒐᑦ ᐱᓕᕆᐊᖑᔪᒃᓴᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᐅᐃᑦᓰᓐ ᑦᓵᓐ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐃᓕᖅᑯᓯᓕᕆᔨᒃᑯᑦ 

867-975-5508 

CHComms@gov.nu.ca 

